
«ЕЛ ТІЛЕГІ» ГАЗЕТІ, 
«ЖАРАСЫМДЫ ЖАНҰЯ» 

ЖУРНАЛЫ
еліміздің барлық өңірлеріне тарайды. Бүгінде 

өзінің оқырмандары асыға күтетін, сүйіп оқитын 
басылымдарға 2024 жылдың ІІ жартыжылдығына 

жазылу науқаны жүріп жатыр. 

«Ел тілегі» газетіне жеке жазылушылар үшін 
индекс 65007 

6 айға – 2500 теңге;
«Жарасымды жанұя» журналына жеке 

жазылушылар үшін индекс 47023
6 айға – 2850 теңге. 

БАСЫЛЫМДАРЫМЫЗДЫ АСЫҒА 
КҮТЕТІН ОҚЫРМАНДАРЫМЫЗБЕН 

ӘРДАЙЫМ БІРГЕМІЗ!
• Мекемеңіздің, компанияңыздың жұмысы 

ілгерілесін десеңіз, бизнесте мол табысқа қол 
жеткізгіңіз келсе, әр бастаған ісіңіз сәттілік пен пайда 
әкелсін десеңіз «Ел тілегі» газетіне жарнама беріңіз! 

• Сонымен бірге құттықтау, хабарлан дыру, 
еске алу жариялау ниетіңіз болса, құжаттарыңызды 
жоғалтқаныңыз, жеке кәсіпкерлік қызметті 
тоқтатқаныңыз туралы, басқа да ресми құжаттарды 
рәсімдеу жайлы хабарлама жасау қажеттілігі туса, 
Бізге хабарласыңыз!

Қажетті ақпаратты мына телефондар 
арқылы ала аласыздар: 

8 777 752 5463; 8 705 982 7661.

Облыс әкімі 
Нұрлыбек Нәлібаев 
Мәдениет және өнер 
қызметкерлері күніне 
арналған салтанатты 
іс-шараға қатысып, 
Сыр елінің мәдениет 
қызметкерлері мен сала 
ардагерлерін кәсіби 
мерекемен құттықтады.

«Мемлекет басшысы Қасым-
Жомарт Кемелұлы Ұлттық 
құрылтайда «Ұлттың жаңа 
болмысы білім, ғылым және 
мәдениет саласын дамыту 
арқылы қалыптасады. Осы үш 
бағытты рухани даму саласындағы 
жұмыстың мызғымас үштағаны 
деуге болады» деп ерекше атап 
өтті. 

Өңір імізде  Мемлекет 
басшысының қолдауымен бұл 
бағытта тың жобалар мен серпінді 
бастамалар жүзеге асырылуда.  
Ұлттық салт-дәстүрімізді 
ұлықтап, құндылықтарды 
дәріптеу мақсатында биылғы жыл 
аймағымызда «Руханият жылы» 
деп жарияланды.  Атаулы жылға 
тарту ретінде 1000 орындық 
«Өнер орталығы»  Мәдениет 
және ақпарат министрі Аида 
Ғалымқызының, мәдениет 
майталмандарының қатысуымен 
салтанатты түрде ашылды. 
Наурыз айында Халықаралық 
«ТҮРКСОЙ» ұйымының 
шешімімен Сыр өңіріне түркі 
дүниесінің «Ең үздік мәдени 
аймағы» номинациясы берілді. 
Бұл – аймақтың Орта Азиядағы 
рухани, мәдени кемелденген өңір 
ретінде лайықты бағалануы», – 
деді аймақ басшысы.

Мұнан бөлек, Нұрлыбек 
Машбекұлы композитор, 
Қазақстанның еңбек сіңірген 
қайраткері Рамазан Таймановты 
7 0  ж а с  м е р е й то й ы м е н 
құттықтады. Алдағы 23-24 
мамыр күндері композитор 
әндерін орындаушылардың 
республикалық конкурсы 

өткізілмек. Жиында өнер 
иелеріне Қызылорда облысының 
«Құрмет грамотасы», «Тұран» 
сыйлығы, ҚР Мәдениет және 
спорт министрлігінің марапаттары 
табысталды, 8 өнер ұжымына 60 
домбыра тарту етілді.Іс-шара 
соңы жергілікті өнерпаздардың 
концерттік бағдарламасына 
ұласты. Сондай-ақ, «Қылқаламда 
мәңгілік ел бейнесі» атты 
халықаралық симпозиумға 
қатысушы суретшілердің көрмесі 
қойылды. Айта кетейік, Сыр 
өңірінің мәдениет және өнер 
саласында көптеген жаңалық 
бар. Биыл мәдениет және әдебиет 
өкілдеріне арналған «Тұран» 
арнайы сыйлығы екінші мәрте 
табысталуда. Жыл сайын білімге 
құштар жастарға облыс әкімінің 
100 гранты берілетіні белгілі. 
Аталған гранттан бөлек, қабілетті 
талапкерлерге Қорқыт ата 
университетінің «Дәстүрлі өнер» 
мамандығына оқу үшін қосымша 

10 оқу гранты бөлінбек.
Сыр өңірінің жазба мәдениетін 

насихаттайтын «Алаш әдебиеті» 
музейін ұйымдастыру қолға 
алынып, жазба жәдігерлерін 
реставрациялауға арналған архив 
лабораториясы іске қосылады. 
«Руханият жылы» шеңберінде 
облыстағы 171 мәдениет 
үйі мен клуб «Адал адам» 
тұжырымдамасы аясында қайта 
жаңғыртылуда. Сыр мәдениетінің 
негізгі бренді, жыраулық дәстүр 
өкілдерінің ордасы – «Жыраулар 
үйі» ашылды. Биыл – дала 
ділмары, өз заманының қабырғалы 
қайраткері атанған Әйтеке 
бидің 380 жылдығы.  Осыған 
орай тұңғыш республикалық 
командалық айтыс Сыр өңірінде 
өткізілді. 

Руханият жылы аясында 
атқарылатын жұмыстар легі 
ауқымды. Сырдария өзенінің сол 
жағалауынан облыстық тарихи-
өлкетану музейінің жаңа ғимараты 

салынады. Жас ұрпақтың 
шығармашылығын шыңдау 
мақсатында «Шығармашылық 
академиясы»,  2 ауданда 
«Оқушылар үйі» мен «Өнер 
мектебі» бой көтеруде.Мәдени 
мұраның, ұлттық өнердің 
кемелденуіне үлес қосқан 
Қазанғап атындағы Қызылорда 
музыкалық жоғары колледжінің 
жаңа ғимараты да еңсесін тіктеп 
келеді.  

Жеті ауданда музей, кітапхана, 
архив, неке қию залы, ардагерлер 
және аналар, жастар орталықтарын 
біріктіретін типтік үлгідегі 
«Руханият» орталықтарының 
іргетасы қаланды. Мемлекет 
басшысы түркі дүниесінің 
темірқазығы Түркістанда өткен 
құрылтайда заманауи кітапхана 
жұмысын ұйымдастыру туралы 
айтқан болатын. 

Президент тапсырмасына 
сәйкес 1 маусымнан бастап 
Ә.Тәжібаев атындағы облыстық 

әмбебап-ғылыми кітапхана 
тәулік бойы жұмыс тәртібіне 
көшеді. Өткен жылы археолог-
ғалымдардың 20 жыл бойы 
жүргізген қазба жұмыстарының 
нәтижесінде «Сақ жауынгері» 
мен «Сығанақ ханшайымының» 
мүсіндері жасалды. 

Биыл музей қоры «Түгіскен 
көсемі», «Жетіасар ақсүйек әйелі» 
алтын жәдігерлерімен толығады. 
Бұл құндылықтар күз айларында 
Ұлттық музейдегі көрмеге 
қойылмақ. 

Былтыр елордада Астана 
қаласының 25 жылдығына орай 
«Сұлу Сырдан – ару Астанаға» 
атты Қызылорда облысының 
өнер күндері жоғары деңгейде 
өтті. Халықтың ыстық ықыласы 
мен қошеметіне ие болған мұндай 
іс-шара биыл Алматы қаласында 
ұйымдастырылмақ.  

О бл ы с т ы ң  м ә д е н и е т 
ұйымдарының мамандары Италия, 
Беларусь елдерінде біліктілігін 
арттырды. Еуропадағы белгілі 
концерттік залдардың озық 
тәжірибесін жұмыс барысына 
енгізді. Сала мамандарын қолдау 
алдағы уақытта да жалғасын 
таппақ. 

Биыл зиялы тұлғалардың 
мерейтойы халықаралық 
деңгейде атап өтіледі. Халық 
суретшісі Әбілхан Қастеевтің 120 
жылдығына орай Қырғызстан, 
Өзбекстан және елімізге белгілі 
суретшілердің қатысуымен 
өткен халықаралық симпозиум 
қорытындыланды. 

Халық батыры Жанқожа 
Нұрмұхамедұлының 250 
жылдығына орай дастан 
о р ы н д а у ш ы л а р д ы ң 
республикалық фестивалі 
жоспарланған.  Қазақстанның 
Халық жазушысы Әбдіжәміл 
Нұрпейісовтің 100 жылдығы 
аясында «Соңғы парыз» романы 
«ТҮРКСОЙ» ұйымының 
қолдауымен түрік тіліне 
аударылуда. Жыл көлемінде 
халықаралық конференция, еске 
алу шаралары өтеді.

МӘДЕНИЕТ ҚЫЗМЕТКЕРЛЕРІ 
МАРАПАТ ТӨРІНДЕ

БІРЖОЛҒЫ 
ӘЛЕУМЕТТІК 
КӨМЕК 
БЕРІЛМЕК

Қазіргі таңда 
облыста 33 000-нан 
астам мүгедектігі 
бар адам тіркелсе, 
оның 6 414-і 18 жасқа 
дейінгі балаларды 
құрайды. Ал, биыл 
облыстық бюджеттен 
алғаш рет барлық 
санаттағы мүгедектігі 
бар азаматтар 
мен мүгедектігі 
бар балалардың 
әрқайсысына бір реттік 
әлеуметтік көмек 
берілмек. Бұл туралы 
облыстық жұмыспен 
қамтуды үйлестіру 
және әлеуметтік 
бағдарламалар 
басқармасы 
басшысының 
орынбасары Айгүл 
Ибраева мәлімдеді.

- Биыл мүгедектігі бар 
адамдарды оңалтудың жеке 
бағдарламасын орындауға 
республикалық және облыстық 
бюджеттен барлығы 6,6 
млрд теңге қаржы бөлінді. 
Бүгінгі таңда әлеуметтік 
қызметтер порталы арқылы 
19 341 мүгедектігі бар 
адамның 14 771 -і оңалтудың 
жеке  бағдарламасына 
сәйкес техникалық оңалту 
құралдарымен қамтамасыз 
етілді. Сондай-ақ, биыл облыс 
әкімінің қолдауымен алғаш 
рет облыстағы мүгедектігі бар 
адамдарға 3 айлық есептік 
көрсеткіш мөлшерінде бір 
реттік әлеуметтік көмек 
берілетін болады. Бұл көмек 25 
қазан Республика күніне орай 
төленеді деп жоспарлануда. 
Айта кету керек, ерекше 
қажеттілігі бар балаларға 
қосымша оңалту қызметтерін 
көрсету мақсатында өңірімізде 
иппотерапиямен оңалту 
қызметі жүзеге асырылып 
келеді. Өткен жылы бұл 
бағытқа облыстық бюджеттен 
қаржы бөлініп, мемлекеттік 
әлеуметтік тапсырыс арқылы 
200 балаға қызмет көрсетілді. 
Ал, осы жылы 150 балаға 
иппотерапиямен оңалту 
қызметтері көрсетілуде. Оңалту 
орталығында өткен жылда 
1054 адам қызмет алса, осы 
жылдың 1 мамырына дейін 
415 адам арнаулы әлеуметтік 
қызметтермен қамтылды. 
Жүргізілген оңалту шаралары 
өз нәтижесін беруде, – деді 
Айгүл Болатқызы.

   Сонымен қатар, биыл 
мүгедектігі бар адамдарға 
оңалту шараларын жүргізу 
мақс атында  заманауи 
медициналық құрал-жабдықтар 
сатып алынбақ.

- Жалпы облыс бойынша 
мүгед е кт і г і  б ой ы нша 
жәрдемақы алушылар саны 24 
мыңнан асады. Сонымен қатар, 
7 жасқа дейінгі мүгедектігі 
бар балаларға және 7 жастан 
18 жасқа дейінгі мүгедектігі 
бар балалар асыраушысынан 
айырылған жағдайда оларға 
мемлекеттік әлеуметтік 
жәрдемақы тағайындалады. 
Ал, мүгедектігі бар баланы 
тәрбиелеп ата-анаға, бала 
асырап алушыға және 
қамқоршыға төленетін 
ай сайынғы мемлекеттік 
жәрдемақы төлемі отбасы 
т абысына  қарамаст ан 
тағайындалады. Бұдан бөлек, 
мүгедектігі бар азаматтардың 
жағдайын жақсарту мақсатында 
а р н аул ы  м е м л е ке т т і к 
жәрдемақылардың мөлшерін 
ұлғайту қарастырылған. 
Мәселен, жасына байланысты 
берілетін зейнетақы төлемдері, 
еңбек сiңiрген жылдары үшiн 
төленетiн зейнетақы төлемдерi 
тағайындалған мүгедектігі 
бар адамдарға мемлекеттік 
жәрдемақы төленеді. Бұл 
жәрдемақының мөлшері 
мүгедектік тобына қарай 
айлық есептік көрсеткіштің 
мөлшеріне көбейту арқылы 
анықталады, – деді Қызылорда 
облысы бойынша Еңбек және 
әлеуметтік қорғау департаменті 
басшысы орынбасарының 
міндетін атқарушы Айгүл 
Маханова.

«Үкімет өңдеу өнеркәсібі 
экспортының өсімін қамтамасыз 
етуге ерекше назар аударып 
келеді. Шикізатқа тәуелділікті 
азайту және экономиканы 
әртараптандыру – еліміздің 
даму саясатындағы негізгі 
стратегиялық бағыт. Жергілікті 
кәсіпорындар мемлекеттік 
қолдау шараларын белсенді 
пайдаланып, экспорт нарығын 
кеңейтуі қажет. Осы бағыттағы 
жұмыстарды қатаң бақылауға 
алуды тапсырамын. Қазір 
біздің алдымызда биылғы оқу 
жылын нәтижелі аяқтау және 
балалардың жазғы демалысын 
сапалы ұйымдастыру, олардың 
қауіпсіздігін қамтамасыз ету 
міндеті бар. Қорытынды іс-
шаралар, салтанатты аттестат 
табыстау рәсімі жоғары деңгейде 
ұйымдастырылуы қажет. 
Ысырапшылдыққа, даңғазалыққа 
шектеу қоюды, мерекелік 
кештер ұйымдастыруға қатаң 
тыйым салуды тапсырамын. 
Оқу жылының аяқталуына 

орай атқарылатын жұмыстарға 
мүдделі облыстық басқармалар, 
департаменттер, қала және 
аудан әкімдіктері жұмылуы, 
арнайы жоспар әзірлеуі қажет. 
Жазғы тынығу лагерьлерінің 
д а й ы н д ы ғ ы н а  қ ат ы с т ы 
анықталған кемшіліктерді 1 апта 
ішінде шұғыл қалпына келтіріп, 
25 мамырға дейін сақадай сай 
болуын қамтамасыз етіңіздер. 
Балалардың жазғы демалысын 
жоғары деңгейде ұйымдастыруда 
ешқандай мәселе болмауы тиіс. 
Лагерьлерге бару-қайту кезіндегі 
жол қауіпсіздігі назардан тыс 
қалмасын.

Алдағы күндері студенттер де 
оқу жылын аяқтап, ауылдарына 
қайта бастайды. Түнгі уақытта 
кафе, мейрамхана, компьютерлік 
клубтарға бақылауды күшейту 
қажет. Оқыс оқиғалар мен топтық 
төбелестің алдын алуға учаскелік 
полиция қызметкерлерін 
жұмылдырып, қоғамдық 
қауіпсіздікті қамтамасыз 
етіңіздер», – деді Нұрлыбек 

Нәлібаев.
Ө т к е н  ж ы л д ы ң 

қорытындысына қарағанда, 
облыстың сыртқы сауда 
айналымы 2 есе өскен. Облыстың 
өңдеу өнеркәсібі саласында 30-ға 
жуық экспорттаушы кәсіпорын 
бар. Экспортқа күріш, балық 
өнімдері, ас тұзы, цемент, шыны, 
уран шала тотығы және аммоний 
метаванадаты сияқты өңделген 
өнімдер шығарылады. Маусым 
айында шыны зауыты жанынан 
6,7 млрд. теңгенің энергия 
үнемдейтін шыны өндірісін іске 
қосу жоспарлануда. Осылайша 
жылына 5 млн. шаршы метр 
шыны өндіріліп, ішкі нарыққа, 
сонымен бірге Ресей және Орта 
Азия елдеріне жеткізу көзделуде.

   Жиында облыс әкімі 
балалардың бос уақытын тиімді 
ұйымдастыруда «Адал адам» 
рухани-мәдени орталықтарының 
әлеуеті барынша пайдаланылуы 
керек екенін атап өтті. Каникул 
уақытына арналған арнайы 
жоспар әзірлеп, ондағы 
шараларды үйлестіруді жүктеді. 
Сондай-ақ, тынығу лагерьлерінде 
балаларға берілетін азық-түліктің 
сапасына, жарамдылығына 
м о н и т о р и н г  ж ү р г і з і п , 
санитарлық-эпидемиологиялық 
талаптарға сәйкестігін қатаң 
бақылауда ұстау қажет екенін 
назарға салды.

ТАПСЫРМАЛАР ЖҮКТЕЛДІ
Үкімет отырысынан кейін облыс әкімі Нұрлыбек 

Нәлібаевтың төрағалығымен мәжіліс өтті. Күн 
тәртібінде шикізаттық емес экспортты ілгерілету, оқу 
жылының аяқталуы, каникул кезінде балалардың 
сауықтыру демалысын, бос уақытын және еңбекпен 
қамтылуын ұйымдастыру туралы мәселелер 
қаралып, тиісті тапсырмалар берілді.

АҚПАРАТТАР АҒЫМЫ

Берешегін уақытылы өтеп 
жүрген борышкер банкке өтініш 
беріп, автонесие рәсімдей алады.  
Бірақ көлік кепілге қойылады. 

Бұл бастаманы қаржы 
нарығын реттеу және дамыту 
агенттігі көтеріп отыр. Қаулыға 
сәйкес қарыз алушының борыш 
жүктемесі коэффициентін 
есептеуге қатысты бірқатар 
өзгерістер енгізілмек.

Қаржы нарығын реттеу және 
дамыту агенттігінің бастамасы 
отандық автомобиль өнеркәсібін 
дамытуға бағытталған. 

Жеңілде тілген автонесие 
жобасы шеңбе рінде сатылуға тиіс 
көліктерді сатады. Бастысы жаңа 
көлік мінуге ниетті адам алты 

ай банк алдындағы берешегін 
кешіктірмей, уақытылы төлеп 
тұруы шарт.

«Жобада қарыздар бойын-
ша борыштық жүктеме коэффи-
циентін есептеуге қойылатын 
талаптарды алып тастау көзде-
леді. Бірақ несиеге алынған кө лік 
кепілге қойылады. Яғни бо рышкер 
қарызын өтемесе, банк көлікті 
сатылымға шыға рып, ақшаны 
қайтарады», – деп мәлімдеді 

Қаржы нарығын реттеу және 
дамыту агенттігі.  Сарап шылар 
банктер борыш жүктемесіне 
қарамайды екен деп қарызға 
батуға, автонесие рәсімдеуге 
болмайтынын айта ды. 

Демек, берешекке асқан 

жауапкер шілікпен қарап, бизнесті 
дамыту, не жолаушы тасымалдау 
деген секілді белгілі мақсаттар 

үшін алу қажет. Пікірлерінше, 
саланы дамыту үшін де алдымен 
өндіріс көлемін ұлғайту маңызды.

БІРНЕШЕ НЕСИЕСІ БАРЛАРҒА ДА АВТОНЕСИЕ БЕРІЛМЕК

АҒА ТӘЛІМГЕРГЕ 
АРНАЛҒАН КӨШПЕЛІ 
ТӘЖІРИБЕЛІК САБАҚ 
ҰЙЫМДАСТЫРЫЛДЫ

«Өрлеу» филиалдарында өткізілетін біліктілікті 
арттыру курстары аясындағы көшпелі тәжірибелік 
сабақтар білім беру жүйесін дамытуға, білім 
алушыларға сапалы білім беру әдістерін оқу 
үдерісіне кеңінен енгізуге, педагогтердің кәсіби 
құзыреттілігін арттыруға ықпал етеді.

Қызылорда қаласын да-
ғы Оқушылар мен жасөспі-
р імдер  үй інде  «Б іл ім 
бе  ру ұйымдарындағы аға тә лім-
герлердің кәсіби құзырет тілігін 
дамыту» тақырыбындағы курс 
тыңдаушылары үшін көшпелі 
тәжірибелік сабақ өткізілді.

Тәжірибе алмасу кезінде 
№176 орта мектептің аға тә-
лімгері Қалдыгүл Қалы-
баева және Оқушылар мен 
жасөспірімдер үйінің мәдени 
көпшілік меңгерушісі Гүлжібек 
Қапанова «Тәрбиенің қоғамдық 
маңызды бағыттары бойынша 
оқушылардың ұжымдық 
шығармашылық қызметін 
ұйымдастырудың заманауи 
әдістері мен тәсілдері» 
тақырыбында тәжірибелерімен 

бөлісті.
Аға тәлімгерлерге арналған 

көшпелі тәжірибелік сабақ 
соңында «Жас Ұлан» ұйымының 
қызметін сүйемелдеу, дамыту, 
аға тәлімгерлердің кәсіби 
құзыреттілігін қалыптастыру 
бағытында тиімді кері байланыс 
жасалып, ұсыныстар мен 
пікірлер айтылды.

Өрлеудің Оқушылар мен 
жасөспірімдер үйімен бірлескен 
сындарлы жұмыстары алдағы 
уақытта жалғасын табатынына 
сенімдіміз.

Кулымбетова Жанар,
«Өрлеу» Қызылорда 

облысы бойынша 
филиалының аға 

оқытушысы

Енді елімізде банкте бірнеше несиесі барларға да 
автонесие берілуі мүмкін. Қарыз ұсынғалы отырған 
қаржы ұйымдары жаңа көлік мінуге ниетті адамның 
борыш жүктемесіне қарамайды. Тек кейінгі алты 
айдағы төлем тарихы ескеріледі. 

МЕРЕКЕЛІК СЫЙ-ҚҰРМЕТ
15 мамыр – Халықаралық отбасы күніне орай, қалалық қоғамдық 

даму бөлімінің басшысы Айдын Қайруллаев «Алтын алқа», «Күміс 
алқа» иегерлерімен кездесіп, мерекемен құттықтады. Жиында ардақты 
аналарға, қыз-келіншектерге қала әкімінің  құттықтау хаттары 
табысталып, гүл шоқтары мен мерекелік сый тарту етілді. 

- Бейбіт тірлік пен берекелі бірліктің, жарқын болашаққа деген 
сенімнің ұйытқысы болып отырған барша қыз-келіншектерге, 
апа-қарындастарымызға, аяулы аналарымызға шынайы 
ризашылығымызды білдіреміз. Сіздер отбасының түтінін түзу 
ұшырып қана қоймай, ел болашағы – жас ұрпақты тәрбиелеуде 
шексіз еңбек сіңіріп келесіздер. Бүгінгі мерекемен шын жүректен 
құттықтай отырып, дендеріңізге саулық, отбасыларыңызға бақ-береке, 
шаңырақтарыңызға шаттық тілеймін, - деді Айдын Бөкенбайұлы. 

Айта кету керек, бүгінде қаламызда жалпы халық саны 358 235 
болса, оның ішінде 182 473-і әйелдер, ал, көп балалы отбасылар 
14907 құрайды. 2017 жылдан бері 382 ана «Алтын алқа», 1491 ана 
«Күміс алқа» иегері атанды.

Осы мәселенің құқықтық 
тәртібі зерттеліп, алдағы 
уақытта  тұрғын үйлердің 
тиісті құжаттары рәсімделіп, 
конкурс арқылы кондоминиум 
обьектісін басқарушы органы 
тағайындалатын болады. Ал, 
жаппай кәсіпкерлікті дамыту 
және инвестиция тарту бойынша 
біршама ілгерілеушілік бар. Атап 
айтқанда, қалада кәсіпкерлердің 
саны 33 296-ға жетіп, оның 93,7 
пайызы тұрақты жұмыс істеп 
келеді. Бұл секторда 66 450 адам 
жұмыспен қамтылған. Бүгінде 
527,4 миллион теңгенің өнімі 
өндірілген. Сол секілді бөлшек 

сауданың нақты көлем индексі 
102,4%, көтерме сауда 104 
пайызға өсіп отыр.

   Шаһар басшысы инвестиция 
тарту бойынша кент, ауылдық 
округтердегі бүгінгі жағдайды 
біліп, жұмыс жүргізудің жүйесін 
нақтылап,  жауапкершілікті 
күшейту керек деді. Сонымен 
қатар, жауапты бөлімдерге 
санитарлық тазалықты жүйелі 
ұйымдастыруды, келер жылы 
аталып өтілетін Ұлы Жеңістің 80 
жылдығына орай тыңғылықты 
дайындық жасауды, «Тағзым 
алаңдарына» күрделі жөндеу 
жұмыстарын жүргізуді тапсырды.

АППАРАТТЫҚ 
МӘЖІЛІС ӨТТІ

Қала әкімі Серік Қожаниязовтың төрағалығымен  
аппараттық мәжіліс  өтіп, онда өзекті екі мәселе 
талқыланды. Қазір қалада 150 көпқабатты иесіз 
үй бар, яғни олар кондоминиум нысанының 
ортақ мүлкін күтіп-ұстауға тиісті пәтер иелері 
кооперативінің қарауына тіркелмеген. 

Биыл жергілікті өкілді 
органдар – мәслихаттар 
институтының құрылғанына 30 
жыл толды. Атаулы жыл аясында 
алғашқылардың бірі болып, 
Қызылорда қаласында «Халыққа 
қолайлы инфрақұрылым. Жайлы 
шаһар жасау бастамалары» 
тақырыбында семинар-кеңес 
ұйымдастырылып отыр.  Бүгінгі 
ауқымды шараға еліміздің 8 
өңірінен келген қалалық мәслихат 
төрағалары мен депутаттарын 
қала әкімі Серік Қожаниязов 
қабылдады.

Қабылдауда шаһар басшысы 

қалада атқарылған жұмыстар 
мен алдағы перспективалық  
д а м у  ж о с п а р л а р ы м е н 
таныстырды. Өз кезегінде әр 
өңірдің халық қалаулылары 
облыс орталығының сәулеттік 
келбетіне, дамуына, тазалығына 
жоғары бағаларын берді.

Бүгінгі шара мәслихаттардың 
өзара әріптестік байланысын 
н ы ғ а й т ы п ,  т ә ж і р и б е 
алмасуларына мол мүмкіндік 
береді. Қала әкімі өңірлік 
мәслихат төрағаларына арналған  
семинар-кеңестің жұмысына 
сәттілік тіледі.

Халқымыздың әл-
аухаты мен өмір сүру 
сапасын жақсарту, 
тұрғындарға қолайлы 
инфрақұрылым 
жасау арқылы жайлы 
қала мүмкіндіктерін 
арттыру бағытындағы 
Мемлекет басшысының 
тапсырмаларын 
іске асыруда Сыр 
өңірінің бас қаласы 
Қызылордада ауқымды 
жұмыстар жүзеге асуда.

Сыр өңіріндегі аймақ 
басшысының бастамасымен 
жүзеге асып жатқан ауқымды 
жобалар Қызылорда қаласының 
жарқын болашағына тың серпін 
бермек. Осы ретте, «Қазақстан 
Республикасы мәслихаттарының 
құрылғанына - 30 жылдығы» 
аясында  2024  жылдың 
17-мамыры күні Қызылорда 
қаласында «Халыққа қолайлы 
инфрақұрылым.  Жайлы 
шаһар жасау бастамалары» 

тақырыбында өткен семинар-
кеңе с жұмысы аясында 
еліміздің сегіз өңірінен келген 
қалалық мәслихат төрағалары 
мен депутаттары Қызылорда 
қа ласының әлеуметт ік -
экономикалық жетістіктерімен 
танысу мақсатында, қаладағы 
бірқатар нысандарды аралады.

Депутаттық аралау барысында 

қала қонақтары Шыны зауыты, 
«Мағжан и К» ЖШС-нің 
күріш өңдеу және ас тұзын 
өндіру зауыты, «Қорқыт ата» 
әуежайының жаңа терминалының 
құрылысы, Отбасы орталығының 
жұмысы, Қызылорда облысы 
ә к і м д і г і н і ң  « А хуа л д ы қ 
орталығы», Тұрғын үй-құрылыс 
комбинаты, «Анаға тағзым» 

орталығының жұмысы, Сырты 
заманауи панельмен қапталған 
көпқабатты тұрғын үйлер мен 
ауладағы ашық ойын-спорт алаңы, 
Жаңадан салынған автовокзал 
нысандарының жұмысы мен Сол 
жағалаудың дамуы барысымен 
танысты.

Семинар қатысушылары өз 
ретінде қаланы көгалдандыруда 
м е м л е ке т т і к  м е н ш і к ке 
қарайтын кәсіпорын ашу 
тиімділігі, кәсіпкерлердің өз 
туған жерінің түлетуге үлес 
қосып, әлеуметтік нысандарды 
салуда белсенділіктеріне 
ризашылықтарын білдірді 
және бюджетті тиімді игеру 
бағытындағы жұмыстарды 
жән басқа да қаланың даму 
ерекшеліктерін атап өтті.

Қатысушылар семинар-
кеңесте айтылған жақсы ойларды 
өміршең етіп, өзара тәжірибе 
алмасу арқылы тұрғындардың 
өмір сүруіне қолайлы орта 
қалыптастыру жұмысына оң 
ықпал ететіндігіне сенім білдірді.

ДЕПУТАТТАР ҚАЛАДАҒЫ НЫСАНДАРДЫ АРАЛАДЫ

Мемлекет басшысы 
Қасым-Жомарт 
Кемелұлы 2023-2027 
жылдар аралығында 
ауылдық аумақтарды 
дамытуға арналған 
Жарлығына сәйкес Сыр 
өңірінде «Үлгілі елді 
мекен» конкурсы бастау 
алды. Мұндағы мақсат 
ауылдық жерлерде 
тұрғындардың өмір 
сүру сапасын жақсарту 
және жайлы өмір сүру 
ортасын қалыптастыру. 

Осы ретте, облыс әкімі 
Н.Нәлібаев қолдауымен елді 
мекендерде адам өмiрi мен 
денсаулығы үшiн қолайлы 
қоршаған орта қалыптастыру, 
жұртшылықтың табиғатты 
қорғауы мен елді мекендерді 
тазалық пен көгалдандыру 
шараларына ынталандыру 
мақсатында облыстық «Үлгілі 
елді мекен» конкурсы дәстүрлі 
түрде жыл сайын өткізіліп келеді.

Өткен жылы конкурс 
жеңімпаздарына облыстық 
бюджеттен 990,0 млн теңге 
бөлініп, арнайы техникалар 
алынды.

Конкурс номинациялары: 
«Үлгілі аудан орталығы» 

номинациясы:
1 орынға – 4 техника 

(мусоровоз, жол тазалағыш жүк 
көлігі, ассенизатор машинасы, 
кран манипуляторы);

2 орынға – 3 техника 
(мусоровоз, жол тазалағыш 
т р а кто р ы ,  а с с е н и з ато р 
машинасы);

3 орынға – 2 техника (жол 
тазалағыш тракторы, ассенизатор 
машинасы).

«Үлгілі ауыл» номинациясы:
1 орынға – 2 техника 

(жер қазушы тракторы, жүк 
тасымалдаушы көлігі);

2 орынға – 2 техника (жер 
қазушы тракторы, трактор 
тіркемесі);

3 орынға – 1 техника (трактор).
«Қызылорда қаласының үлгілі 

шағын ауданы» номинациясы: 
1 орынға – 3 жоба (сквер, 

спорттық ойын алаңдарын салу, 
көше-аулаларды жарықтандыру);

2 орынға – 2 жоба (балалар 
және спорттық ойын алаңдарын 
салу);

3 орынға – 1 жоба (сквер салу).
  Биыл да бұл бағытта 436,0 

млн теңгеге арнайы коммуналдық 
т е х н и к а л а р  а л ы н а д ы . 
Қорытындысы шілде айында 
комиссиямен анықталып, үлгілі 
елді мекендерге табысталатын 
болады. Өткен жылғы «Үлгілі 
елді мекен» конкурсының 
жеңімпазы ретінде Сырдария 
ауданы, Нағи Ілиясов ауылы 
танылған болатын. Бүгінде елді 
мекенге табысталған арнайы 
коммуналдық техникалар ауылды 
абаттандыру мен тазалығын 
сақтау бағытында қызмет етуде. 
Елді мекен көшелерінің бойына 

50-ге жуық контейнер қойылған. 
Санитарлық тазалық жұмыстарын 
қоғамдық жұмысқа тартылған 
ауыл тұрғындары және «Мағжан 
и К» серіктестігінің арнайы 
жұмысшылары жүргізуде. 
Жалпы, үздіктер көшін бастаған 
бірлігі бекем, тірлігі көркем Нағи 
Ілиясов ауылын «Үлгілі ауыл» деп 
айтуға толық негіз бар. Жасампаз 
істердің ұйытқысы болған бұл 
ауыл еліміздегі бастау алған 
«Таза Қазақстан» акциясына 
өз үлесін қосып келеді. Ауыл-
аймақтың ажарын айшықтап, 
келбетін көркем ететін «Үлгілі 
елді мекен» сынды шаралар 
тұрғындардың туған жерге, еліне 
деген патриоттық сезімін оятып, 
экологиялық акцияға тұрғындар 
белсенділігін арттырады.

   Еске сала кетсек, аймақта 
«Таза Қазақстан» республикалық 
экологиялық акциясына 90 
мыңнан астам адам, соның ішінде 
мемлекеттік мекемелер мен жеке 
ұйымдар, еріктілер мен тұрғындар 
қатысып, іс-шараларға барлығы 
884 техника жұмылдырылды. 
Ұйымдастырылған тазалық 
шаралары нәтижесінде 5654 тонна 
қоқыс қалдықтары шығарылып, 
елді мекендердегі қоғамдық 
орындар, скверлер мен парктер 
және су айдындары мен өзен, көл 
жағалаулары тазартылды.

   Сондай-ақ, көгалдандыру 
шаралары аясында бүгінгі күні 
127 908 дана ағаш көшеттері 
егілді. Бұл бағыттағы шаралар 
жалғасатын болады.

ҚЫЗЫЛОРДАДА «ҮЛГІЛІ ЕЛДІ МЕКЕН» 
КОНКУРСЫ ДӘСТҮРЛІ ТҮРДЕ ӨТУДЕ

МӘСЛИХАТ ТӨРАҒАЛАРЫН 
ҚАБЫЛДАДЫ

ҚАЛА ӘКІМІ ТҰРҒЫНДАРДЫ ЖЕКЕ МӘСЕЛЕЛЕРІ 
БОЙЫНША ҚАБЫЛДАДЫ
Қала әкімі Серік Қожаниязов тұрғындарды жеке мәселелері 

бойынша қабылдады. Қабылдауға кезектілік тәртібімен жазылған  20-
ға жуық тұрғын келді. Олар шаһар басшысына тұрғын үй кезегі, жер, 
жұмыссыздық және өзге де жеке мәселелері бойынша жүгінді. Серік 
Салауатұлы орынбасарларына, бөлім және мекеме басшыларына 
барлық өтініштер бойынша зерделеу жұмыстарын жедел түрде 
жүргізіп, азаматтармен кері байланыс жасауды тапсырды.

МЕДИА

Сыбайлас жемқорлыққа 
қарсы күрестің негізгі қағидалары 
мыналар;

1. Заңның және соттың 
алдында баршаның теңдігі, 
сыбайлас жемқорлыққа қарсы 
күресте өте маңыздысы 
қағидалардың орындалуы және 
іске асырылуы. Өкінішке орай бұл 
заң біреулерге дұрыс,біреулерге 
жұмыс жасамайды.Сонымен 
бірге жеке судьялар,құқық қорғау 
органдарының мемлекеттік 
қызметкерлері де сыбайластық 
жемқорлыққа ұшыраған.

2. Мемлекеттік және 
қ о ғ а м д ы қ  б а қ ы л ауд ы ң 
мемлекеттік органдардың 
қызметінің заңға сүйенетін 
регламентін, заңдылығын және 
жариялылығын қамтамасыз етуі.

3. Мемлекеттік ақпараттың 
құрылымы, кадрлік жұмысты 
жетілдіру және мәселелердің 
шешімін жеке және заңды 
тұлғалардың құқық және заңды 
түрде мүдделеріне қатысты заң 
құру.

   Кез-келген өркениетті қоғам 
үшін сыбайлас жемқорлықпен 
күрес ең өзекті мәселелердің 
бірі болып табылады. Сыбайлас 
жемқорлық мемлекетті ішінен 
жоюдың бастамасы мен 
жетістіктерді жоққа шығаратын, 
ұлттық қауіпсіздікке қауіп-қатер 
әкелетіндігі күмәнсіз. Сондықтан 
да Қазақстан Республикасының 
мемлекеттік саясатының негізгі 
басымдылықтарының бірі - осы 
зұлымдықпен күресу болып 
табылады.

  Сыбайлас жемқорлық 
әлеуметтік – экономикалық даму, 
нарықтық экономиканы құру 
инвестициялар тарту процесін 
баяулататын және демократиялық 

мемлекеттің саяси және қоғамдық 
институттарына кері әсер 
ететін, елдің даму болашағына 
айтарлықтай қауіп төндіретін 
құбылыс.

  Сыбайлас жемқорлық 
мемлекеттік жүйенің барлығын 
бұзады, мемлекеттік билік 
беделінің және мемлекеттік 
қ ы з м е т  а б ы р о й ы н ы ң 
құлдырауына ықпал етеді. 
С ы б а й л а с  ж е м қ о р л ы қ 
экономиканың дамуына кедергі 
жасайды және ұйымдастырылған 
қылмыстың, әсіресе экономика 
саласында, өсірмеуге ықпал 
жасайды.

   Аманкелді ауылдық округі 
әкімі аппаратында алға қойып 
отырған міндеттерді жүзеге 
асыруға, қызметкерлері арасында 
қатерлі дертке жол бермеуге 
баса назар аударылып отыр. 
Теріс әрекеті бүкіл ұжымға кері 
әсерін тигізбеуі үшін сыбайлас 
жемқорлыққа қарсы іс-шаралар 
атқарылуда.Қорыта келгенде 
сыбайлас жемқорлық бірталай 
экономикалық заңдардың іс-
әрекетін төмендетеді және 
әлемдік қауымдастықтың 
алдында елдің беделін түсіреді, 
оған тиімді шетел инвестиция 
жолында басты кедергі болып 
табылады. Адал және әлеуметтік 
бағытталған бизнес нарықтан 
ысырылады, себебі сыбайлас 
жемқорлық мұндай бизнесті 
тиімсіз етеді. Сондықтан 
сыбайлас жемқорлықпен күресу 
барлық Қазақстан Республикасы 
азаматтарының азаматтық 
борышы деп білу керек.

М.ҚЫЛЫШБЕКҰЛЫ,
Аманкелді ауылдық 

округі әкімі 

«ЖАҢА ҚАЗАҚСТАН» –
сыбайлас жемқорлыққа 
жол жоқ

Елімізде сыбайлас жемқорлыққа қарсы күрес 
мәселелерін реттейтін Қазақстан Республикасының 
Қылмыстық Кодексі, Әкімшілік құқық бұзушылық 
туралы кодексі, Еңбек кодексі, «Сыбайлас 
жемқорлыққа қарсы күрес туралы» Заңы, Қазақстан 
Респбуликасы Президентінің Жарлығымен 
бекітілген Қазақстан Республикасының мемлекеттік 
қызметшілерінің Ар-намыс кодексі негізгі 
нормативтік құқықтық актілері болып табылады.

КЕЗДЕСУ ӨТТІ
Сыбайлас жемқорлыққа қарсы 

күрес – уақыт талабы. Дәл осындай 
тақырыпта жуырда Шиелі ауданына 
қарасты Жаңатұрмыс және Бәйтерек 
ауылдық округінде Шиелі аудандық 
қоғамдық даму бөлімінің тапсырысы 
аясында «Сыбайлас жемқорлыққа 
қарсы мәдениетті қалыптастыру» 
әлеуметтік жобасы негізінде ауыл 
тұрғындарымен кездесу өткен 
болатын. 

Келелі кездесуге заң ғылымдарының 
кандидаты, аға оқытушы Ләззат Майлыбайқызы 
арнайы келіп, тұрғындарға сыбайлас жемқорлыққа 
қарсы күрес туралы Заң талаптары туралы 
түсіндірме жұмыстарын жүргізді. Бұл кездесудің 
мақсаты – қоғамда сыбайлас жемқорлыққа қарсы 
мәдениетті қалыптастыру және парасаттылық 
принциптерін енгізу болып табылады. 

Шарада сөз алған заң ғылымдарының 
кандидаты, аға оқытушы Ләззат Майлабайқызы 
сыбайлас жемқорлықтың алдын алу және 
парасаттылық мәдениетін қалыптастыру 
мақсатында жүзеге асырылып отырған 
жобалармен таныстырды. Сонымен қатар, 
сыбайлас жемқорлыққа қарсы заңнамаға енгізілген 
жаңашылықтарға тоқталып, басшылар бағынышты 
қызметкерлеріне сыбайлас жемқорлық қылмысын 
жасатпауға, оның алдын алуға міндетті екендігі 
жеткізілді.

Шара барысында Call-орталығы азаматтарға 
тегін ақпараттық-консультациялық қолдау 
көрсетеді, шағымдар, өтініштер, ұсыныстар мен 
пікірлерді қабылдайды, сыбайлас жемқорлық 
фактілеріне, сондай-ақ кәсіпкерлік қызметке 
кедергі келтіру жағдайлары туралы телефон 
хабарламаларына шұғыл әрекет ететіндігі 
хабарланды. Мемлекетіміздің әрбір азаматы 
Қазақстан Республикасының Конституциясын 
және заңдарын сақтауға, басқа адамдардың 
құқықтарын, бостандықтарын, абыройы мен қадір-
қасиетін құрметтеуге міндетті.

Бүгінде қоғамда 
мектеп оқушылары 
және жасөспірімдер 
мен жастар 
арасындағы құқық 
бұзушылық, кәмелетке 
толмағандарға қатысты 
зорлық-зомбылық, 
оларға қатысты 
кибербуллинг әрекеттері 
өте өзекті мәселеге 
айналып отыр.  

Осыған орай аудан әкімі 
Мейрамбек Шермағанбеттің 
тапсырмасына сәйкес аудан 
әкімінің орынбасары Дәурен 
Тлеумбетов бастаған арнайы топ 
мүшелері Әйтеке би кентіндегі 
білім ошақтарында оқушылармен 
және олардың ата-аналарымен 
кездесу өткізді. 

М.Матаев атындағы №170, 
Б.Мергенбаев атындағы №226, 
Е.Бозғұлов атындағы №249 
және Ж.Жабаев атындағы №234 
мектептерде өткен кездесулерде 
Дәурен Оңғарбайұлы ауданда 
топтық төбелес, жасөспірімдер 
арасындағы тәртіпсіздіктің алдын 
алу мақсатында атқарылып жатқан 

жұмыстарды атап өтті.
- Бүгінгі бала – ертеңгі елдің 

жарқын болашағы. Содан кейін 
де олардың амандығы, денінің 
саулығы мен лайықты білім 
алуына үкімет қолдан келген 
жағдайды жасап жатыр. Қазіргі 
таңда ауданымызда арнайы 
құрылған топтар күн сайын 
кешкі сағат 22:00-ден бастап осы 
жасөспірімдер арасындағы түрлі 
тәртіпсіздіктердің алдын алу 
мақсатында рейд жұмыстарын 
тұрақты жүргізіп келеді. Рейд 
барысында түнгі уақытта мезгілсіз 
жүрген жасөспірімдерді полиция 

бөліміне тапсырып, ата-аналарына 
тиісінше түсіндірме жұмыстарын 
жүргізіп келеміз. Салынған 
айыппұл да аз емес. Соған 
қарамастан балалардың түнгі 
мезгілде ретсіз жүруі тоқтамай 
отыр. Бұл дегеніміз, яғни кәмелет 
жасына толмаған жасөспірімнің 
түнгі мезгілде мезгілсіз жүруі 
құқықбұзушылыққа алып келері 
анық. Осы тұста ата-аналар 
балаларының болашағына көбірек 
көңіл бөлсе, қауіпсіздігін ойлап, 
заң талаптарын ұдайы назарда 
ұстаса екен, -  деді аудан әкімінің 
орынбасары.

Жиын барасында ата-аналар 
тарапынан да күн тәртібіндегі 
өзекті мәселеге қатысты 
ұсыныс-пікірлер айтылып, 
тиісті жауап берілді. Кездесуді 
қорытындылаған Дәурен 
Оңғарбайұлы бала – біздің 
болашағымыз екеніндігін айтып, 
ұрпаққа тәлімді тәрбие беру 
жолында «Мектеп, ата-ана жане 
оқушы» үштік одақ болып бірлесе 
жұмыс жасауға шақырды. Айта 
кетейік, алдағы уақытта басқа 
да білім ошақтарында мұндай 
кездесулер жалғасатын болады.

ЖИЫН ӨТКІЗІЛДІ

Адам өмірін қоғамсыз елестету қиын. 
Өркениетті қоғамда кез келген жеке 
тұлға өзін қоршаған ортаның талаптары 
мен тәртіптерін сақтай отырып, түрлі 
игіліктерге қол жеткізе алады. Сондықтан 
адамдар бірлігі қоғамды ұдайы алға жетелеп 
отыратын, даму мен табыстың негізі 
саналатын құндылықтар болады. Қазіргі 
біздің қоғамда құндылықтар ауысып, құқық 
бұзушылықтар жиі орын алуда. Ал заңды 
біліп, оған бағыну – әрбірімізге міндет.

Осы орайда Қармақшы аудан прокуроры 
Мейрамбек Маханбетжанов азаматтардың 
құқықтық санасын, «Әділ Қазақстан» 
Ұлттық идеясын қалыптастыру және 
«Адал азамат» тұжырымдамасын ілгерілету 
бағытындағы заңнаманы түсіндіру бойынша 
мүдделі орган өкілдерінің қатысуымен 
брифинг өткізді.

Жиын барысында «Бақытты балалық 
шақ» (балалар арасындағы құқық 
бұзушылықтың, буллингтің және суицидтің 
профилактикасы), «Салауатты болашақ – 
Есірткісіз өмір», «Құмар ойын ойнағанша 
спортпен айналыс» (лудоманияның 
профилактикасы), «Жол ережелерін 
сақтау – өміріңнің кепілі», «Вандализмге 
жол жоқ!», «Терроризмге жол жоқ!», 
«Зорлық-зомбылықсыз отбасы!», «Бизнес 
пен инвесторларды қорғау», «Қаржы 
пирамидаларының, алаяқтықтың, оның 
ішінде интернет-алаяқтықтың алдын 
алу», «Азаптауға қарсы іс-қимыл!», 
«Жемқорлыққа «ЖОҚ» деп айтыңыз» 
тақырыптары бойынша ауданда атқарылған 
жұмыстар туралы мәлімет берілді. Бұл 
мәселенің әрбірі – қоғамда кездесіп, қолға 
алуды талап етіп отырған кезек күттірмес 
тақырыптар. Одан бөлек, «Дәстүр және заң» 
тақырыбы аясында қалыңдық ұрлауға жол 
берілмейтіні және оның салдары туралы 
кеңінен түсіндірілді. Прокурор аталған 
мәселелердің өзектілігін айта келе, олар 
бойынша мүдделі органдарға қойылып 
отырған талаптарды тиісті деңгейде атқару 
қажеттігін ескертті.

Брифингте аудан көлеміндегі 
криминогендік ахуал және олар бойынша 

жүргізіліп жатқан шаралар, аудандық 
прокуратурамен қадағалау салалары 
бойынша атқарылған жұмыстар туралы да 
ақпарат берілді. Кездесу барысында аудан 
прокуроры Бас прокуратурамен белгіленген 
басым бағыттар мен жүктелген міндеттерге, 
оның маңыздылығы мен себептеріне 
тоқталды.

Брифинг соңында баспасөз өкілдерінің 
сұрақтарына нақты жауаптар беріліп, 
азаматтардың құқықтық санасын арттыру 
және құқық бұзушылық профилактикасы 
бағытында бірлескен белсенді шаралар 
атқаруға шақырды.

Иә, уақыт алға озып, заман өзгергенімен, 
адамдар әлімсақтан бойына сіңген, 
болмыс-бітімімен астасқан адамгершілік 
қасиеттерден айнымау керек. Жаһандану 
дәуірі қалың жұрттың қамын ойлағаннан 
гөрі қарақан басының күйін күйттеуді 
жөн көретіндердің қатарын көбейткені 
рас. Бірақ мұндай жағдайлар қанмен сіңіп, 
атадан-балаға қалыптасқан құндылықтарды 
күйретпеуі тиіс. Қоғам – бізді қоршаған 
орта. Ол ортаның жайлы өмір сүруіне, өсіп-
өнуіне қолайлы болмағын кім қаламайды?! 
Сондықтан кез келген азамат қоғамның бір 
мүшесі ретінде айналасының аялы, жанға 
саялы болуына мүдделі. Көпшіліктің бір-
біріне ілтипат көрсетіп, ізетті, қайырымды 
болуы бірлігімізді бекітіп, берекемізді 
кіргізеді. Ізгілікті қоғам құру – ілгері 
жылжудың кепілі.

«ЖҰМЫСҚА ТҰРҒЫЗАМЫН» 
ДЕП АЛАЯҚТЫҚ ЖАСАҒАН
Арал аудандық сотында Қазақстан 

Республикасының Қылмыстық Кодексінің 
190-бабының 1-бөлігімен айыпталған Т-ның 
қылмыстық ісі қаралып, айыптау үкімі 
шығарылды.

Сотталушы Т. сот үкімімен төмендегідей 
қылмыс жасағаны үшін айыпты деп танылған. 
Атап айтқанда ол, жәбірленуші К-ны алдап, 
таныстары арқылы оның баласын темір жол 
станциясына жұмысқа орналастырып беремін 
деп сеніміне кіріп, 1 680 000 теңге ақшасын 
алаяқтық жолмен иемденген.

Сотталушының қылмыстық әрекеті іс 
құжаттарымен және сотта өзінің айыбын 
мойындап берген жауабымен толық дәлелденген. 
Қылмыстық заңнамаға сәйкес, бұл қылмыстық 
әрекет онша ауыр емес қылмыстар санатына 
жатады.

Сот үкімімен Т. Қазақстан Республикасының 
ҚК-нің 190-бабы 1-бөлігімен кінәлі деп танылып, 
мүлкін тәркілеусіз, 1 жыл бас бостандығынан 
шектеу жазасы тағайындалып, сол мерзімге 
пробациялық бақылау белгіленген. Сондай-ақ, 
қылмыспен келтірілген шығын жәбірленушінің 
пайдасына өндірілген. 

Үкім заңды күшіне енбеген.

Арал аудандық соты

ЗАҢ НОРМАЛАРЫ 
ТАЛҚЫЛАНДЫ  
Қызылорда облыстық сотында мемлекеттік 

сатып алу саласындағы істерді қарау мәселелері 
бойынша дөңгелек үстел өткізілді. Дөңгелек 
үстел әкімшілік істер жөніндегі сот алқасының 
төрағасы Ж.Оспанова, алқа судьялары, 
Қызылорда облысының мамандандырылған 
ауданаралық әкімшілік сотының төрағасы мен 
судьялары, облыстық кәсіпкерлер палатасының 
өкілдері, жеке кәсіпкерлер, облыстық ішкі аудит 
Департаментінің өкілі қатысты.

Шараны алқа төрағасы Ж.Оспанова 
ашып, қатысушыларды күн тәртібімен 
таныстырып, көтеріліп отырған мәселелердің 
өзектілігіне тоқталды. Қызылорда облысының 
мамандандырылған ауданаралық әкімшілік 
сотының төрағасы Г.Мырзатаева мемлекеттік 
сатып алу заңнамасын қолдану ерекшеліктерін 
атап өтіп, мемлекетік сатып алу саласындағы 
дауларды қарау кезінде туындайтын мәселелерге 
тоқталып өтті. 

Қызылорда облысы бойынша ішкі аудит 
Департаментінің бас маманы Ә.Ұзақбаев заң 
нормаларына түсіндірме жасап, мемлекеттік 
сатып алу саласында жиі орын алатын 
кемшіліктерді атап өтті. Дөңгелек үстел соңында 
қатысушылар өзара пікір алмасты. 

Қызылорда облыстық сотының 
баспасөз қызметі.

ТАРАПТАР 
КЕЛІСІМГЕ КЕЛДІ
Арал аудандық сотында талап қоюшы 

М-ның жауапкер С-дан ақша қаражатын өндіру 
туралы талабы партисипативтік рәсім (екі 
тарап адвокаттарының жәрдемдесуімен дауды 
реттеу) тәртібімен реттелді.Талап мәні бойынша, 
жауапкер талап қоюшыға берешегін қайтару 
жөніндегі борышын орындамаған. Осыған орай, 
талап қоюшы одан 440 000 теңге өндіріп беруді 
сұраған талаппен сотқа жүгінген.

Татуластырушы-судья тараптармен 
әңгімелесу барысында, заңнамадағы татуластыру 
рәсімдерінің тиімділігі мен салдарын 
түсіндіріп, татуластыру шараларын жүргізген. 
Нәтижесінде тараптар дауды партисипативтік 
рәсім тәртібінде реттеуге ниет білдірген. Оның 
шарттары бойынша талап қоюшы жауапкерге 
қойған талабынан бас тартады, ал екінші тарап, 
берешегін келісімде көзделген мерзімде төлеп 
құтылуды міндетіне алған. Партисипативтік 
келісімге тараптардың адвокаттары қол қойып, 
сотқа бекіту үшін ұсынған.

Азаматтық процестік кодексінің 277-бабының 
6-тармақшасына сәйкес, сот, егер тараптар 
дауды партисипативтік рәсім тәртібімен реттеу 
туралы келісім жасасса және оны сот бекітсе іс 
бойынша іс жүргізуді тоқтатады. Осыған орай, 
сот ұйғарымымен дауды партисипативтік рәсім 
тәртібімен реттеу туралы келісім бекітіліп, іс 
бойынша іс жүргізу тоқтатылған.

Арал аудандық соты

БРИФИНГ ӨТТІ

ҚЫЗЫЛОРДАДА ҚАРЖЫ ПИРАМИДАСЫН 
ҰЙЫМДАСТЫРҒАНДАР СОТТАЛДЫ
Қызылорда облысында қаржы пирамидасының құрылымдық 

бөлімшесін ұйымдастырған ағайынды екі азамат сотталды.
Ағайынды жігіттер 2020-2021 жылдар аралығында облыс 

аумағында «Qnet» құрылымдық бөлімшесін құрған. Желілік 
маркетинг өнімдерін тарату бойынша бұл бағытта еліміздегі 
маркетинг бойынша қалыптасқан жағдайды меңгеруге көңіл бөлген.

«Еліміздің аумағында тыйым салынған қаржылық пирамида 
бойынша заңсыз қызмет пен ұйым туралы анық дәйекті түрде 
білгенімен аса ірі көлемде азаматтардың ақшалай қаражатын тартуға 
бағытталған әрекеттер жасаған. Осы активтерді қайта бөлу және басқа 
қатысушылардың жарнасы есебінен кейбір қатысушыларды байыту 
жолымен ұйымдастырып отырған. Аталған қаржы пирамидасынан 40 
салымшы зардап шеккен. Шығын көлемі - 53 млн теңге. Сотқа дейінгі 
тергеп-тексеру барысында келтірілген шығын салымшыларға толық 
қайтарылды», - деп мәлім етті Қызылорда облыстық экономикалық 
тергеп-тексеру департаментінен.

ЖАЗАСЫН  ӨТЕУШІ  
БОСТАНДЫҚҚА  ШЫҚТЫ

Қызылорда қаласындағы 
37 мекемесінде мерзім соңымен 
сотталған азамат бостандыққа 
шықты. 

«Қақпа алдында кездесу» аясында жаза 
мерзімінің аяқталуына байланысты жазасын 
өтеушінің денсаулық жағдайы, білім деңгейі, 
жұмыспен қамтылуын, тұрғылықты жерінің 
болуы, сондай-ақ оған көрсетілетін әлеуметтік-
құқықтық көмектің көлемін анықтау үшін қажетті 
мәліметтер, жеке тұлғасын зерттеу жұмыстары 
жүргізілді.

Іс-шараға Қызылорда қалалық пробация 
қызметі, Қылмыстық жазасын өтеген адамдарды 
әлеуметтік бейімдеу оңалту орталығының 
мамандары, САӘПТЖЖБ-нің босатылатын 
сотталғандардың тұрмыстық және жұмысқа 
орналастыру жөніндегі инспекторы әділет аға 
лейтенанты Ж.Арыстанова қатысты. 

Босатылушы сотталған азаматқа 
босатылғанннан кейінгі тұрмыстық және 
құқықтары мен міндеттері, босатылғаннан кейінгі 
жұмысқа орналасуы үшін керекті құжаттар 
тізімі, жұмыспен қамту бөлімінің мекенжайы 
көрсетілген жадынама берілді.

- Мұндай іс-шаралардың мақсаты 
– сотталғандарға қоғамға бейімделуге, 
жұмыс табуға және ұзақ жылдар бойы бас 
бостандығынан айырылғаннан кейін дұрыс 
жолды таңдауға көмектесу, бас бостандығынан 
айыру орындарынан босатылған азаматтарға 
қолдау көрсету. Ер адам жол көлік оқиғасы 
үшін  1 жыл мерзімге бас бостандығынан 
айырылған. Қақпа алдынан оны бауыры 
қарсы алды. «Қақпа алдындағы кездесу» 
әлеуметтік жобасы бас бостандығынан айыру 
орындарынан босағандарды дұрыс жолға 
бағыттауға көмектеседі және бұл осы санаттағы 
адамдар арасында қайталама қылмыс деңгейін 
төмендетуге бағытталған негізгі жолдардың бірі,-
дейді әділет аға лейтенанты Жадыра Арыстанова.

ЖЕР САТЫП АЛАМЫН ДЕП 
ӘУРЕГЕ ТҮСТІ

Қызылорда қаласының тұрғыны 
Д. есімді келіншек өзінің сіңілісі Н.-ға 
жылжымайтын мүлікті сатуға сенімхат 
беріп, жер учаскесін сатып беруді 
сұраған. Бұл ұсынысқа келіскен сіңілісі 
апасының жер учаскесін өзінің танысы 
Н. есімді азаматқа 3 миллион теңгеге 
сатқан. Тиісінше, сатып алу-сату шарты 
жасалған. 

Дегенмен, аталған жер учаскесі даулы болып 
шыққан. Сондықтан, Қызылорда қалалық сотының 
шешімімен тараптардың арасында жасалған сатып алу 
шарты жарамсыз деп танылған. Сот шешімі бүгінгі күні 
заңды күшіне енген. 

Жер учаскесін сатып алу үшін өзінің қаражатын 
жұмсаған азамат қалалық сотқа жүгініп, ақшасын 
жауапкерлерден өндіріп беруді сұраған. Өзінің талап 
қоюында ол жер учаскесін сатып алған уақытта даулы 
жер екенін білмегенін, қазіргі күні осы оқиғаның 
салдарынан материалдық зиян шегіп отырғанын, 
жауапкерлермен өзара бітімгершілікке келіп, бөліп 
төлеуге келіскенімен, олардың қазіргі күні жалтарып 
отырғанын көрсеткен. 

Қызылорда қалалық соты сату-сатып алу мәмілесінің 
жарамсыздығы салдарынан талап қоюшыға келген 
залалды өндіру туралы талабы заңды әрі негізді деп 
санап, жауапкерлерден жер учаскесі үшін төленген ақша 
ортақтасқан түрде өндірілуге жатады деген тұжырымға 
келген.

Осылайша, жауапкерлерден талап қоюшының 
пайдасына 3 000 000 теңге өндіру туралы сот шешімі 
шығарылған. Алайда, жауапкерлер соттың бұл 
шешімімен келіспей, апелляциялық шағым берген. 

Істің мән-жайын зерттеген Қызылорда облыстық 
сотының азаматтық істер жөніндегі сот алқасы 
апелляциялық шағымды қанағаттандырусыз, бірінші 
саты сотының шешімін өзгеріссіз қалдырды. 

Қызылорда облыстық сотының 
баспасөз қызметі.

ТОҚТЫ

О т б а с ы н д а  о с ы  ап т а 
қиындықтар болуы мүмкін. Бірақ 
осыдан кейін бәрі қалпына келеді. 
Жанжал шығармаңыз, өйткені бұл 
қарым-қатынасты жақсартудың 
жақсы жолы емес.

ТОРПАҚ

Достық қарым-қатынаста 
б а р ы н ш а  а ш ы қ  б о л ы п , 
достарыңызды жақын тартыңыз. 
Оларға мұқият болуға тырысыңыз.

ЕГІЗДЕР

Ауру сізге көп қиындық 
тудырмайды, бірақ қайталанады. 
Жанама әсерден аулақ болу үшін 
артық кетпеңіз: алкоголь немесе 
дәрі-дәрмекті артық пайдаланбаңыз.

ШАЯН

Күнделікті тіршілікте мазасыз  
болудың  қажеті жоқ.  Жұмсақ 
болуға тырысыңыз.

АРЫСТАН

Көздің денсаулығына назар 
аударған жөн. Офтальмологке 
профилактикалық көмекке 
жүгініңіз және терапевтпен 
кеңесіңіз.

БИКЕШ

Жақындарыңыздың қаржылық 
тұрақтылығына назар аударыңыз. 
Шығындарыңыз бен кірістеріңізді 
талдаңыз, қай жерде үнемдеуге 
болатынын ойлаңыз.

ТАРАЗЫ

Әріптестеріңізге шыдамдылық 
пен сыйластықпен қарауға 
тырысыңыз, тіпті егер сізде 
шұғыл жұмыс бар сияқты сезілсе 
де, келіспеушілік туындаған 
адамдармен жомарт болуға 
тырысыңыз және әділ болуды 
ұмытпаңыз. 

САРЫШАЯН

Қарапайым тілмен айтқанда, 
бүг ін  с із  айналаңызбен, 
достарыңызбен және отбасыңызбен 
көбірек уақыт өткізуіңіз керек. 
Олармен минут сайын кездесудің 
қажеті жоқ, бірақ айына бір күнді 
отбасыңызбен сөйлесуге немесе 
достарыңызбен кездесуге бөліңіз. 
Бүгін спортпен айналысқан жақсы.

МЕРГЕН

Бүгін барлық жаңалыққа ашық 
болыңыз, тәжірибе жасаңыз және 
жаңа нәрсені үйреніңіз. Өзіңізге 
және сезімдеріңізге сеніңіз, бұл 
сіздің күшіңіз бен жүрегіңіз бен 
жаныңыздың рахаты.

ТАУЕШКІ

Жақындарыңызды қуантып, 
олармен жақсы мәлімдемеде 
болыңыз.

СУҚҰЙҒЫШ

Достықта шыдамды және әдепті 
болыңыз. Егер сіз досыңызбен 
қарым-қатынасыңызды өзгерту 
қажеттілігін сезсеңіз, оған сізбен 
осы нәзік мәселені сабырлы түрде 
талқылауға мүмкіндік беріңіз.

БАЛЫҚТАР

Санитарлық нормаларға сәйкес 
өсірілген табиғи өнімдерді ғана 
таңдауға тырысыңыз. Күнделікті 
тамақтану рационының дәмін 
көргендерден үйреніңіз және ол 
сізге ұнайды.

20.05–26.05.2024

Жұлдызыңыз 
жарқырасын!

Обучение детей начинается с начальной 
школы. Он учится читать, считать, знакомиться 
с окружающим миром и расширяет свои знания. 
Умение учителя раскрыть коммуникативные 
способности ребенка. Если сказать, что основа 
образования – начальная школа, то именно 
опытный педагог раскрывает способности ребенка. 
Особо также роль учителя в воспитании ученика 
быть образованным, воспитанным, вежливым, 
обходительным и добрым.

   Родители беспокоятся о будущем своего 
ребенка. Поэтому в воспитании детей участвуют 
родители и педагоги. Поскольку ребенок 
любознателен, хочет знать то, чего он не знает, 
и пытается открыть неизведанное, учителю 
начальных классов следует сосредоточить 
внимание на развитии этого желания. Известно, 
что основная задача учителя – внедрить 
эффективные методы во время урока и изменить 
форму его организации с целью повышения 
любви учащихся. В такой ситуации большую роль 
играют мастерство и организаторские способности 
учителя.

   Вольтер говорил: «Судите о ученика не по 
ответам, которые он дает, а по вопросам, которые 
он вам задает». Каждый вопрос, заданный 

учеником, представляет его поле мысли и 
мировоззрение. Каждый вопрос ребенка не 
должен оставаться без ответа. Потому что даже 
у ребенка есть разум. Надо верить, что «у этого 
ученика будет надежда». А вера – великая сила. 
В это время в отношениях между учителем и 
учеником создаются сотрудничество, уважение, 
способность уверенно и без страха выражать 
свои мысли. Ученик подражает своему учителю, 
берет пример. Они обращают внимание на все 
действия, поведение, манеру речи и отношения 
своего учителя с людьми. Поэтому только 
ответственный, честный и добрый, справедливый 
и разумный педагог, богатый духовностью, может 
дать образование и воспитание ребенку и повлиять 
на его душу.

   Учителя начальной школы, которые несут 
бремя ответственности и считаются самой 
основной опорой школы. Это правда, что если 
фундамент любого здания не будет прочным, то 
его конструкция будет плохой и некачественной. 
Вот почему начальная школа считается основой, 
ведущей в высший класс. 

Саркытова Алмагул ЖАНГЕЛДИЕВНА,
средней школы №6 им.М.Сужикова, 

учитель начальных классов

-Мен шетелде күндізгі оқуымды 
аяқтадым. Сақтандыру мәртебесін 
қалай алуға болады?

-МӘМС туралы Заңның 
5-бабының 3-тармағына сәйкес 
Қорға аударымдар және (немесе) 
жарналар төленбеген тұлғалар МӘМС 
жүйесінде медициналық көмекке 
құқық алу үшін төленбеген кезең үшін, 
бірақ төлем күнінің алдындағы он екі 
айдан аспайтын мерзім үшін Қорға ең 
төменгі жалақы мөлшерінің 5 пайызы 
мөлшерінде жарналар төлеуге міндетті 
республикалық бюджет туралы заңмен 
ағымдағы қаржы жылына белгіленген 
төлемдер (дербес төлеуші, 2023 ж. – 3 
500 теңге, 2024 ж. – 4 250 теңге).

   Егер сіз күндізгі бөлімде оқыған 
болсаңыз, қарызды жою үшін kanc@
fms.kz немесе e-otinish веб-сайты 
арқылы хат жолдап, растайтын 
құжаттарды (өтініш, диплом 
қосымшасымен) қоса беру қажет.

-Емхана деңгейінде оңалтудың 
қандай түрін алуға болады?

-Медициналық оңалту қызметтерін 
алу үшін жергілікті дәрігерге 
хабарласу қажет. Анамнезді жинап, 
мәліметтерді нақтылағаннан кейін 
учаскелік дәрігер реабилитологқа 

жолдама береді немесе пациенттің 
құжаттарын мультидисциплинарлық 
топ (МДТ) мамандарына жібереді. 

Емханада тәулік бойы бақылау 
және емдеу қажет емес жағдайларда 
амбулаториялық негізде оңалту 
емін алуға болады. Бұл емхананың 
жабдықталуына, науқастың жағдайына 
және оның ауруына байланысты.

Амбулаториялық деңгейде, егер 
пациенттің денсаулық жағдайы 
тұрақты болса, оңалтудың үшінші 
кезеңін ғана жүргізуге болады. Мұны 
тек дәрігер немесе МДТ анықтай 
алады. Медициналық оңалту 
қызметтерінің негізгі көлемін МӘМС 
пакетінде алуға болады. ТМККК-ға 
туберкулезбен ауыратын науқастарды 
оңалту бойынша медициналық 
қызметтер кіреді.

-Мен емханаға бардым, олар 
менің сақтандырылмағанымды 
айтты. Қаңтар айынан бастап 
МӘМС-ке аударымдар мен 
жарналар ресми түрде жұмыс 
орнынан аударылады, бірақ әлі 
күнге дейін мәртебе жоқ. Неліктен?

-Сақтандыру мәртебесі соңғы 12 
айда міндетті әлеуметтік медициналық 
сақтандыру жүйесінде қарызы жоқ 

адамдарға тағайындалады.  Егер сіз 
қаңтар айынан бастап МӘМС-ге 
аударымдар мен жарналарды аударып 
жүрсеңіз, алдыңғы айлардағы қарызды 
төлеуіңіз керек, ал Сізге сақтандыру 
мәртебесі 3 жұмыс күні ішінде 
беріледі. 

Қарызды дербес төлеуші ретінде 
кез-келген ыңғайлы тәсілмен банктің 
филиалында немесе олардың мобильді 
қосымшалары арқылы, «Қазпочта» 
филиалдарында немесе төлем 
терминалдарында төлей аласыз.

НЕЛІКТЕН МӘМС ЖҮЙЕСІНДЕ «САҚТАНДЫРЫЛҒАН» 
МӘРТЕБЕСІ ЖОҚ?

МӘМС жүйесі туралы тұрғындардың өзекті сұрақтарына 
жауап беруді жалғастырамыз. Әлеуметтік медициналық 
сақтандыру қорының Қызылорда облысы бойынша 
филиалының бас сарапшысы Айгүл Аханова түсініктеме 
берді.

Дүниежүзілік АИТВ-дан және ЖИТС-тен қаза 
болғандарды еске алу күні АИТВ/ЖИТС-пен өмір сүретін 
адамдарды қолдау күні боп саналады. Шындығында, ЖИТС 
адамның гомосексуализм, нашақорлық сияқты жаман әдеттері 
үшін жаза емес, оған кез-келген адам тап болуы мүмкін.

ЖИТС жұқтырғандардың ешқайсысы бұл ауруды 
жұқтырғысы келмеген. ЖИТС-пен өмір сүретін адамдардың 
еңбек ету және баспаналы болу, емін-еркін қозғалу құқығын 
қоса алғанда, теңдей азаматтық құқығы бар. Барлық адамдар 
оны жұқтырмау үшін ақпарат алуы керек. 

Үкімет өзінің АИТВ (адам иммунитетінің тапшылығы 
вирусы) жұқтырылған азаматтарына теңдей медициналық 
көмек алуына кепілдік беруі тиіс.

Дүниежүзілік еске алу күні–ЖИТС-тен қаза болғандарды 
еске алу, АИТВ/ЖИТС-пен өмір сүретін адамдармен бірге 
екендігін білдіру, ЖИТС індеті біздің әрқайсымызға жұғуы 
мүмкін екендігінен қоғамды хабардар ету мақсатында 
өткізіледі.

Өмірден өткен көптеген адамдар жайлы еске алуда 
киімге қадалатын қызыл лента, мата қиындыларынан тігілген 
түрлі-түсті жайма бүгінде квилтке айналды. Осы атрибутты 
суретші Фрэнк Мур 1991 жылы ойлап тапқан. Қазіргі кезде 
дүниежүзілік ЖИТС-тен қаза болғандарды еске алу күні 
осы акцияның белсенділері мен оған бей-жай қарамайтын 
қатардағы адамдар өз киімдеріне қызыл лента тағады.

Бүгінгі таңда АИТВ қауіптілігі жер шарының барлық 
түкпірінде белгілі болғанына қарамастан, осы инфекциялық 
аурудың таралу қарқыны мен адамдардың тиісті емдеуден 
өтуі тым жиі және жылдам болып отыр. ЖИТС-тен қайтыс 
болудың басым көпшілік жағдайы (АИТВ-инфекциясы 
дамуының терминалды сатысы), АИТВ оңды адамның 
мамандандырылған антиретровирусты ем алу мүмкіндігінің 
болмауына байланысты пайда болады.

Қазіргі заманға сай медицина жетістіктерінің арқасында 
АИТВ инфекциясы секілді ауру кісі өліміне әкелетін разрядтан 
созылмалы разрядқа ауысты. Уақытылы антиретровирусты 
препаратпен емдеуді бастау және дәрігердің барлық нұсқауын 
сақтау арқылы АИТВ-мен өмір сүретін адамдар толыққанды 
әрі ұзақ өмір сүре алады. Осынау дәрілік препараттардың 
арқасында АИТВ оңды адамдардың өмір сүру сапасы, АИТВ-
сы жоқ адамдардың өмір сүру сапасынан ешбір айырмасы 
болмайды.

Қазақстан Республикасының Денсаулық сақтау министрлігі 
АИТВ оңды адамдар үшін антиретровирусты терапияның 
қолжетімділігін кеңейту жөнінде шаралар қабылдауда. 
Қалыптасқан дәстүр бойынша ауданымызда  Дүниежүзілік 
АИТВ-дан және ЖИТС-тен қаза болғандарды еске алу күні, 
халықтың көп жиналатын жерлерінде  өткізіледі. Мұнда 
АИТВ орталығы мамандарының қатысуымен АИТВ/ЖИТС 
проблемалары туралы әңгімелер, семинар, акция өткізіліп, 
слайд, видео және радиобағдарламалар көрсетіледі. Өз 
денсаулығын қымбат санайтын әр адам АИТВ инфекциясын 
жұқтырудан сақтанып, салауатты өмір салтын ұстануы, 
серіктесіне адал болуы тиіс.  

Т.Ж.ДОСАЕВ,
Қызылорда обылыстық АИТВ инфекциясының                                                                                                                

алдын алу орталығы Шиелі ауданы                                                                                     
филиалының эпидемиолог көмекшісі 

МАМЫР АЙЫНЫҢ ҮШІНШІ 
ЖЕКСЕНБІСІ ЖИТС-ТЕН 
ҚАЗА БОЛҒАНДАРДЫ 
ЕСКЕ АЛУ КҮНІ

Жыл сайын мамырдың үшінші 
жексенбісінде әлем бойынша халықаралық 
ЖИТС-тен (жұқтырылған иммун 
тапшылығы синдромы) қаза болғандарды 
еске алу күні өтеді. Мұны 1983 жылы Сан-
Францискода (АҚШ) алғаш рет ЖИТС 
проблемасына жеке басы шалдыққан 
(не олардың жақындары шалдыққан) 
америкалық топ ұйымдастырған болатын. 

Бүгінгі қоғамның дамуы – тікелей жас ұрпақпен 
байланысты. Еліміздің саяси және рухани дамуы 
жастардың өздерін жан-жақты мәдени біліктік 
жағынан дамытуына тікелей байланысты. 

Баланың жас кезінен дамуы, өзін-өзі жан-
жақты іздеуі, көпсалалық бағыттырға ізденістері –  
баланың өзінің қоғамдағы орнын тауып, көпшілікке 
әлеуметтік және мәдени пайдасын тигізуіне әсер 
етеді. Сол сияқты музыка адам баласына, келешек 
ұрпаққа өз дара жолын салып, қоғамға қажетті 
мықты тұлға болуына тікелей әсер етеді.

Музыка – адам өміріндегі орын алатын ерекше 
құбылыс. Ол адам жан дүниесін ерекше дамуға 
ұмтылдырып, қанаттандырып, ерекше шабыт 
сыйлайды. Музыка – адамды тұрақтылыққа, нық 
сенімге, шабыт алуға, бір сарында тоқтап қалмауға 
үйретеді. Әуен адамды шаттыққа бөлеп, мұңын 
сейілткен. Әнге әуес, күйге құмар бала – өмірге 
ғашық әрі жаны сұлу болып өседі. 

Туғанда дүние есігін ашады өлең – деп Абай 
атамыз жырлағандай шырылдап дүние есігін ашқан 
нәрестеге ғұмырының алғашқы күндерінен–ақ әуен 
әсер етеді.

Әдебиет – ұлттық категория. Ол алдымен 
ұлттық түрде, сол халықтың тарихы мен дәстүрлері 
дамуының ерекшеліктері негізінде жасалады. 
«Әдебиеттің мазмұнын оның халқының өмірі 
береді» деген В. Г. Белинский. Көркемдік ізденісте 
ол әлем әдебиетінің озық үлгілерінің тәжірибесін 
пайдаланады. Оның дәстүрмен байланысы, 
жаңашылдығының да сыры осында. Сөйтіп, 
әр халықтың өзіндік әдебиетінің үлгісі жалпы 
адамзатқа ортақ мұраны құрайды.

Ұлттық тәрбие – ұлттық сана-сезімі жоғары 
болашақ жастарды тәрбиелеуге негізделген білім 
беру жүйесінің құрамдас бөлігі. Ұлттық тәрбие 
– ұлт болашағы. Білім алушылардың бойына 
халқымыздың асыл қадір – қасиеттерін сіңіру, 
үлкенді сыйлай білуге, салт - дәстүрлерімізді 
қадірлей білуге баулу. Оқушыларды салт - дәстүрден 

нәр алып өсуіне, инабаттылыққа, жаман мен 
жақсыны ажырата білуге, аталы сөзден ғибрат 
алуға тәрбиелеу. Ұлттық тәрбие – білім алушыны 
қоғамның мәдениетіне қарай тұрақтандырып, 
эстетикалық тұрғыдан дамытады. 

Білім алушылардың ұлттық  тәрбиесін 
арттыруда музыка сабақтарында музыка мен 
әдебиеттің интеграциясы негізгі мақсатқа айналып 
отыр. Музыка мен әдебиет интеграциясы арқылы 
білім алушыларға музыка сабақтарында ұлттық 
тәрбие берудегі мақсат – әрбір білім алушыны 
қоғамның тірегі, рухани бай, эстетикалық талғамы 
зор, мәдениетті, өз Отанының елжанды азаматы етіп 
тәрбиелеу болып табылады. 

Музыканы тыңдау, ән салу, күй, жыр сияқты 
музыкалық шығармалардан үзінділер орындау; 
музыкалық шығармалардың мазмұны мен үлгісіне 
қатысты төл ерекшеліктері және қазақ халқының 
дәстүрлі музыкалық мәдениеті, ұлттық тәрбие 
туралы білім қалыптастыру; ән мен күйдің идеялық, 
эстетикалық мәнін түсіну, олардың сезім тербер 
дүниелі мазмұнын болжау, тарихи құндылығын 
дәріптеу басты мақсат болып табылады.

Білім алушылар тәрбиесiнде қазақтың 
ұлттық музыка өнерінің алатын орны зор. Білім 
алушылардың ұлттық музыка өнерiмен айналысуы, 
жеке тұлғаның эстетикалық талғамын және  
эмоционалдық мүмкiндiгiн  көтередi. Сондықтан 
бүгінгі таңда әдебиет және музыка байланысын, 
олардың әрқайсысының  жалпы  ерекшеліктерін  
жаңаша технологияға салу – бүгінгі күнде тәрби 
талабы. Осы қойылған талаптарға сай, музыкалық 
білімді жүйелі түрде дамыту барысында ұлттық 
сана иірімдерін айқындай түсу және оны тереңірек 
меңгеру бүгінгі күннің басты мәселесі болып отыр.

Томирис СУШЕНОВА, 
Тогжан  САДЫКАНОВА, 

Аружан ЖАРЫЛХАП

МУЗЫКА МЕН ӘДЕБИЕТТІҢ 
ИНТЕГРАЦИЯСЫ БІЛІМ АЛУШЫЛАРҒА 
МУЗЫКА САБАҚТАРЫНДА ҰЛТТЫҚ 
ТӘРБИЕ БЕРУ ҚҰРАЛЫ РЕТІНДЕ

